
Հիմք ընդունելով <Քաղաքաշինության մասին> օրենքի 10.1-ին հոդվածի 3-րդ կետի 41-րդ ենթակետը

ՀՐԱՄԱՅՈՒՄ ԵՄ`

1. Բազմաբնակարան (բազմաֆունկցիոնալ) կամ ստորաբաժանված (այդ թվում` բնակելի կառուցապատման ներդրումային ծրագրերի, համալիրների, սոցիալական բնակելի ֆոնդի) շենքերի  նախագծային փաստաթղթեր մշակող, նախագծային փաստաթղթերի փորձաքննություն, շինարարական աշխատանքներ իրականացնող, դրանց նկատմամբ հսկողական ծառայություններ մատուցող կազմակերպություններին,  պատվիրատու (կառուցապատող) հանդիսացող մարմիններին/կազմակերպություններին (պետական, համայնքային, ոչ պետական)՝ ղեկավարվել  Հայաստանի Հանրապետության կառավարությանն առընթեր քաղաքաշինության պետական կոմիտեի 2017 թվականի սեպտեմբերի 11-ի N128-Ն հրամանով հաստատված հավելվածի IV գլխի պահանջով՝ 
1)  բազմաբնակարան (բազմաֆունկցիոնալ) կամ ստորաբաժանված (այդ թվում` բնակելի կառուցապատման ներդրումային ծրագրերի, համալիրների, սոցիալական բնակելի ֆոնդի) շենքեր նախատեսելու դեպքում ճարտարապետական լուծումները պետք է ներառեն բնակարանների ներքին հարդարման պարտադիր պահանջներ՝  պատուհանների, պատուհանագոգերի, բնակարանների մուտքի և միջսենյակային դռների տեղադրման, միջնապատերի (միջնորմների) հարաչափերի, տեղադիրքի, դրանց իրականացման համար անհրաժեշտ նյութերի, գաջով կամ գիպսոնիտով (կամ այլ հարդարող նյութերով) հարդարման, ծեփամածիկով հարթեցման, հղկման, դրանց հանգույցների, հատակի հարթեցնող շերտերի իրականացման, դրանց հանգույցների, առաստաղի իրականացման, դրա հանգույցների, հարթեցման և համապատասխան հարդարման նյութերով երեսպատման, բաց պատշգամբների պատերի և հատակի վերջնական հարդարման, էլեկտրամատակարարման, ջրամատակարարման, գազամատակարարման, կապի ներքին հաղորդակցուղիների (խողովակաշարի/մալուխի) բնակարանի մուտքին մոտեցման և բնակարանի ներսում բաշխման, սպառման կետերի (ելքերի) նախատեսման աշխատանքների վերաբերյալ:
	N
	Կատարման ենթակա աշխատանքների ցանկ

	1.
	Մուտքի դուռը (փայտյա և/կամ երկաթյա) տեղադրված (ներքին դռները՝ ոչ)

	2.
	Պատուհանները տեղադրված

	3.
	Պատուհանագոգերը տեղադրված

	4.
	Ներքին պատերը (միջնապատերը) և հորանները  իրականացված,  պատված գաջով կամ գիպսոնիտով և հարթեցված ծեփամածիկով

	5.
	Հատակի հարթեցնող շերտերը իրականացված

	6.
	Առաստաղերը հարթեցված և պատված համապատասխան նյութով

	7.
	Բոլոր ինժեներական կոմունիկացիաները (ջրամատակարարում, կոյուղի, էլեկտրամատակարարում, համացանց) հասցված բնակարանի մուտքի մոտ կամ կանգնակը

	8.
	Պատշգամբերում պատերը, առաստաղը և հատակը վերջնական հարդարված  

	9.
	Հրդեհային պաշտպանության համակարգը (նախագծով նախատեսված լինելու դեպքում) տեղադրված


1. ՀՀ կառավարության 2015թվականի մարտի 19-ի N 596-Ն որոշմամբ սահմանված կարգի ավարտական ակտի ձևակերպման համար շինարարության թույլտվություն պահանջող շինարարական-մոնտաժային աշխատանքներից բացի ներքին հարդարման նվազագույն աշխատանքների ցանկ.
3․ Բազմաբնակարան (բազմաֆունկցիոնալ) կամ ստորաբաժանված (այդ թվում` բնակելի կառուցապատման ներդրումային ծրագրերի, համալիրների, սոցիալական բնակելի ֆոնդի) շենքերի  ավարտված շինարարական աշխատանքներն ընդունող հանձնաժողովին՝  հաստատված նախագծին և նորմատիվատեխնիկական փաստաթղթերի պարտադիր պահանջներին համապատասխանությունը փաստելու նպատակով ընդունող հանձնաժողովի ակտը (ավարտական ակտը) ստորագրել սույն հրամանի երկրորդ կետով նախատեսված ներքին հարդարման նվազագույն աշխատանքների ավարտված լինելու պարագայում: 
4․Սահմանել, որ սույն հրամանի պահանջները չեն տարածվում մինչև սույն հրամանն ուժի մեջ մտնելն սկսված և դեռևս չավարտված քաղաքաշինական ծրագրերի (նախագծային և շինարարական) գնման գործընթացների, ինչպես նաև կնքված և գործող պայմանագրերի վրա:
[bookmark: _GoBack]5․ Սույն հրամանն ուժի մեջ է մտնում պաշտոնական հրապարակմանը հաջորդող 10-րդ օրվանից:

